
 
 

ᑐᓴᖅᑎᑦᑎᔾᔪᑦ ᓄᖅᑲᖅᑎᑕᐅᑲᐃᓐᓇᕐᓂᖅ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᓈᓚᒃᑎᐅᓪᓗᑎᒃ 
ᑲᑎᒪᓂᒃᓴᕆᓚᐅᖅᑕᕋᓗᐊᖓᑦ 

 
ᑐᓴᖅᑎᑦᑎᕗᑦ ᐄᑉᐳ 10th 2015−ᒥ ᓈᓚᒃᑎᐅᓗᑎᒃ ᑲᑎᒪᓂᒃᓴᕆᓚᐅᖅᑕᖓᑦ ᑕᑯᓐᓇᖃᑦᑕᐅᑎᓗᑎᒃ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᓄᖅᑲᖅᑎᑕᐅᑲᐃᓐᓇᕐᒪᑦ ᐃᓱᒪᒃᓴᖅᓯᐅᕈᑎᖃᕐᓂᐊᓚᐅᖅᑑᒐᓗᐊᑦ ᒥᐊᓂᖅᓯᕕᐅᔪᑦ 
ᐊᒡᒍᖅᑐᖅᓯᒪᓂᒃᓴᖏᓐᓂᒃ ᐊᒻᒪᓗ ᑲᑎᓐᖓᔪᑦ ᐅᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ ᓯᑯᓯᓛᒥ ᐊᐃᕕᖏᓐᓄᑦ 
ᓄᖅᑲᖅᑎᑕᐅᑲᐃᓐᓇᕐᓂᐊᖅᑐᖅ, ᑲᑎᒪᓂᒃᓴᐅᓚᐅᖅᑑᒐᓗᐊᖅ ᓈᓚᒃᑎᐅᓗᑎᒃ ᐄᑉᐳ 15th - 16th , 2015-ᒥ ᐃᒡᓗᓕᒃ, ᓄᓇᕗᒥ.  
 
ᐄᑉᐳ 1st 2015-ᖑᑎᓪᓗᒍ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᓚᐅᕐᒪᑕ ᑎᑎᖅᑲᐅᓯᐊᓂᒃ ᑐᒃᓯᕋᕈᑎᖏᓐᓂᒃ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᓄᖅᑲᖅᑎᑕᐅᑲᐃᓐᓇᖁᓪᓗᒍ ᓈᓚᒃᑎᐅᓗᑎᒃ ᑲᑎᒪᓂᒃᓴᐅᓚᐅᖅᑐᖅ ᕿᒥᕐᕈᓇᒍᓐᓇᖁᓪᓗᒋᑦ 
ᓄᑖᓂᒃ ᓇᓗᓇᐃᖅᑕᐅᓵᖅᑐᓂᒃ ᑭᒡᓕᓯᓂᐊᖅᑎᓄᑦ ᑐᓴᒐᒃᓴᖁᑎᖏᓐᓂᒃ.  ᑐᒃᓯᕋᐅᑎᓕᐅᖅᑐᑦ ᐊᒻᒪ ᐊᓯᖏᑦ ᑎᑎᖅᑲᖁᑎᐅᔪᑦ 
ᐊᒃᑐᐊᓂᖃᖅᑐᑦ ᓈᓚᖕᓂᖃᕐᓗᑕ ᑲᑎᒪᓂᒃᓴᒧᑦ ᐊᑐᐃᓐᓇᐅᓂᖏᓐᓂᒃ ᐱᔭᐅᔪᓐᓇᕐᓗᑎᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ 
ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖁᑎᖓᓐᓂ (www.nwmb.com)−ᒥᑦ ᐅᕝᕙᓘᓐᓃᑦ ᐱᔭᐅᔪᓐᓇᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ ᑐᓴᖅᑭᑕᐅᓗᑎᒃ ᑐᕌᕈᑎᒥᒃ ᐊᑐᕐᓗᑎᒃ ᑎᑎᖅᑲᑦ ᐅᑯᐊ ᑐᓴᖅᑎᑦᓯᔾᔪᑎᑦ ᐃᓱᐊᓃᑦᑐᓂᒃ. 
 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖏᖅᓯᒪᑦᑎᐊᖅᐳᑦ ᐃᓱᒪᓕᐅᖃᑦᑕᕐᓂᕐᒥᒃ ᑐᓐᖓᕕᖃᕐᓗᑎ ᐅᔾᔨᖅᓱᑦᑎᐊᕐᓗᑎᒃ 
ᐃᓱᒪᒃᓴᖅᓯᐅᕈᑎᖃᕐᓂᕐᒥᒃ ᐊᑐᕐᓗᑎᒡᓗ ᐱᐅᓂᖅᐹᓂᒃ ᑐᓴᒐᒃᓴᓂᒃ ᐊᑐᐃᓐᓇᐅᔪᓂᒃ ᐊᒻᒪ ᑕᐃᒪᐃᒻᒪᑦ ᐃᓱᒪᓕᐅᓚᐅᖅᐳᑦ 
ᓄᖅᑲᖅᑎᑕᐅᑲᐃᓐᓇᖁᓪᓗᒍ ᑕᑯᓐᓇᖃᑦᑕᐅᑎᓗᑎᒃ ᓈᓚᒃᑎᐅᓗᑎᒃ ᑲᑎᒪᓂᒃᓴᐅᓚᐅᖅᑐᒥᒃ ᑭᓯᐊᓂ ᓄᑖᓂᒃ 
ᐃᒪᕐᒥᐅᑕᓕᕆᔨᒃᑯᓐᓂᑦ ᑐᓴᒐᒃᓴᓂᒃ ᐱᒃᐸᑕ ᑕᖅᑲᒃᑯᓄᖓ ᐊᑐᐃᓐᓇᐅᓕᖅᐸᑕ ᐊᒻᒪ ᓄᓇᓕᐅᔪᑦ ᑐᓴᕆᐊᕐᕕᐅᓚᐅᕐᓗᑎᒃ.  
ᖃᐅᔨᒪᓂᐊᖅᐳᓯ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᒪᐃᓕᐅᕐᓂᐊᖅᑐᑦ, ᐱᕕᒃᓴᖓᑦ ᓈᒻᒪᒃᓯᒃᐸᑦ, ᓴᖅᑭᑦᑎᓗᑎᒃ 
ᑐᓴᖅᑎᑦᑎᔾᔪᑎᒃᓴᒥᒃ ᓄᑖᒥᒃ ᐅᓪᓗᖏᓐᓂᒃ ᓈᓚᒃᑎᐅᓗᑎᒃ ᑲᑎᒪᓂᒃᓴᒧᑦ ᐊᒻᒪ ᐃᓇᑦᑎᒐᔭᕐᒥᔪᑦ ᑐᓂᓯᖁᔨᓗᑎᒃ 
ᑎᑎᖅᑲᖁᑎᓂᒃ. 
 
ᐅᕙᓐᖓᑦ ᑐᓴᒐᒃᓴᒃᑲᓐᓂᕐᓂᒃ ᐱᔪᓐᓇᖅᐳᑎᑦ: 
ᑐᓴᒐᒃᓴᒃᑲᓐᓂᕐᓂᒃ ᐱᔪᒪᒍᕕᑦ ᐱᓪᓗᒍ ᓄᖅᑲᖅᑎᑕᐅᓂᖓ ᓈᓚᒃᑎᐅᓗᑎᒃ ᑲᑎᒪᓂᐅᑉ, ᑐᓴᕆᐊᕐᕕᒋᔪᓐᓇᖅᐸᑎᑦ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐅᕗᖓ: 
 

NUNAVUT WILDLIFE MANAGEMENT BOARD 
P.O. Box 1379, Iqaluit, NU, X0A 0H0 

ᐅᖄᓚᐅᑦ: (867) 975-7300 
ᓱᒃᑲᔪᒃᑯᑦ: (888) 421-9832 

ᖃᕆᑕᐅᔭᒃᑯᑦ ᑎᑎᕋᕐᕕᐊ: receptionist@nwmb.com 
ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖁᑎᖓ: www.nwmb.com 

